FORCIMI

| INTEGRITETIT DHE
LLOGARIDHENIES
NE POLICINE E SHTETIT

Shénim: Ky studim u realizua né kuadér té Projektit “Ndértimi i integritetit pér pérmirésimin

e performancés dhe géndrueshmérisé sé anti-Rorrupsionit né Policiné e Shtetit né Shqiperi”
projekt i mbéshtetur nga Ministria e Punéve té Jashtme té Holandés. Objektivat, zbatimi i ploté
dhe rezultatet e Rétij projekti jané pérgjegjési e organizatés zbatuese — Instituti pér Demokraci
dhe Ndérmjetésim. Cdo géndrim apo opinion i shprehur né Rété projekt éshte i organizatés
zbatuese dhe nuk pérfagésojné domosdoshmeérisht ato té Qeverisé Holandeze.

Konteksti

Procesi i reformave té Policisé sé Shtetit (PSh) ka pérmbyllur tre dekada. Pérgjaté
viteve, institucioni i policisé ka shénuar pérmirésim té vazhdueshém té kapaciteteve
dhe performanceés sé vet fale edhe mbéshtetjes sé vazhdueshme té partneréve
ndérkombétaré. Njé rol vecanérisht pozitiv né kété kontekst kané luajtur edhe
aktorét e shoqérisé civile dhe institucione té pavarura shtetérore dhe jo-shtetérore
té cilat pérmirésojné llogaridhénien dhe pérgjegjshmériné e institucionit.

Roli dhe mbéshtetja e aktoréve institucionalé vendoré dhe i partneréve
ndérkombétaré ka gené mjaft i rendésishém pér adresimin e sfidave me té cilat
éshté pérballur Policia e Shtetit ndér vite. - Duke filluar nga sfidat g€ kishin fillimisht
té bénin me kushtet bazike té punés policore né vitet 1990, mé tej me sfida té
profesionalizimit té PSH, policimi né komunitet, ndértimi partneriteteve pér siguriné
publike dhe luftés kundér krimit e korrupsionit. Megjithatg, vlen té nénvizohet se

ky proces i vazhdueshém reformash té Policisé sé Shtetit pérgjaté viteve ka ardhur
kryesisht si njé kuadeér i iniciuar nga jashté institucionit té policisé - mé sé shumti
nga politika, partnerét ndérkombétaré dhe proceset integruese evropiane té vendit.

Kontribute dhe pérfshirje né kéto procese ka pasur sigurisht edhe nga aktoreé té
shogérisé civile ashtu edhe nga institucioni pérfitues i saj — Policia - por shtysa
fillestare e reformés dhe ‘brumi’ i analizes, bazeés se té dhénave dhe alternativave
té mundshme pér adresimin e sfidave dhe shgetésimeve té institucionit té Policisé
kané gené hallka té procesit reformues té cilat jané dominuar nga politika dhe
aktorét nderkombétaré. Kjo gasje ka imponuar edhe shpeshtésiné e ‘reformimit’ té
kuadrit ligjor bazé dhe atij plotésues nénligjor ndér vite, njé proces i cili né mungesé
té njé baze té dhénash mbi sfidat dhe performancén e PSh ka prodhuar njé proces
dhe institucion policor té dominuar nga politika. Né fakt, njé ndér hapat e para qé
¢do maxhorancé parlamentare ka ndérmarré sapo ka ardhur né pushtet pérgjate tri
dekadave té shkuara ka gené miratimi i njé ligji té ri pér PSH - Ligji nr. 7504 [ 19971,
Ligji nr. 8553 / 1999, Ligji nr. 9749 [/ 2007 dhe Ligji nr. 108/2014.

Drejt
nje reforme
tée gendrueshme te PSH

NE€ vitin 2013, IDM me mbéshtetjen e Ambasadés sé Vendeve té Uléta, ndérmori njé
program i cili u zhvillua né tre raunde té zbatimit té projektit “Ndértimi i integritetit
pér pérmirésimin e performancés dhe géndrueshmeéria e luftés kundér korrupsionit
né Policiné e Shtetit né Shqipéri”. Programi prodhoi njé bazé té dhénash té ploté mbi
integritetin policor, mbi luftén antikorrupsion té PSH dhe sfida té tjera té policisé

si p.sh. etika, performanca, etj. Gjithashtu prodhoi njé analizé krahasimore mbi
ndikimin e masave té institucionit dhe reformave né pérgjithési mbi kéto ¢éshtje
pérgjaté periudhés 2013 - 2020. Bazuar né njé metodologji solide me instrumente
té hulumtimit cilésor (intervista, fokus grupe) dhe sasior (sondazh kombétar me
publikun dhe me punonjés sé PSH), raundi i paré i projektit (2013/2014) prodhoi té
dhénat bazé té indikatoréve (baseline indicators) mbi korrupsionin dhe integritetin
policor né Shqipéri. Raundi i dyté i projektit (2015/2016), jo vetém gjeneroi té

dhéna té pérditésuara té cilat mundésuan analizén krahasimore (2014 vs. 2016)

dhe pilotoi me sukses instrumente pér forcimin e luftés antikorrupsion. Kjo gjé u
arrit duke hedhur drité mbi fenomene shgetésuese brenda Policisé sé Shtetit, té
cilat pér heré té paré silleshin né vémendjen e publikun nga veté punonjésit e PSH
té intervistuar né kuadér té hulumtimit. Duke ndértuar me tej mbi njé bazé me té
ploté té dhénash té cilat u pérditésuan pérgjaté dy viteve té fundit, raundi i treté
(2018/2020) i projektit plotésoi analizén krahasimore té matjes sé performancés

sé PSH, integritetit dhe ndikimit té reformave né PSH. Gjithashtu, né kété fazé IDM

zbatoi suksesshém dy modele té vecanta - Planet e integritetit té policisé né baze
komisariati gé mundésuan PSH té brendésojé instrumentet pér identifikimin dhe
zvogélimin e risqeve pér korrupsion®; dhe Modeli i trekéndéshit si njé instrument pér
parandalimin dhe luftén ndaj krimit né nivel vendor dhe llogaridhénien publike, qé
zbatohet nga Bashkia, Komisariati i policisé dhe Prokuroria2.

Pértej rezultateve konkrete dhe praktikave té suksesshme qé vendosi, faza e treté
e programit té IDM mundésoi edhe dy elementé thelbésoreé té cilét i kané munguar
cdo reforme né Policiné e Shtetit té iniciuar nga politika né 30 vitet e fundit. Sé
pari, mundésoi evidencat, identifikimin dhe analizén e trendeve ‘2014 - 2016 -2020".
Sé dyti, krijoi hapésirén pér artikulimin e nevojave dhe sfidave té identifikuara sé
brendshmi - nga Policia e Shtetit dhe pér Policiné e Shtetit - té ballafaquara me
pritshmérité dhe eksperiencén e qytetaréve. Té dy kéta komponenté, té€ munguar
né ¢cdo nismé té méparshme gé ka prodhuar njé ligj té ri té PSH - 1991, 1999, 2007
dhe 2014, mundésojné té shohim pértej sfidave né nivel mikro. Konkretisht, ato na
lejojné t'i gasemi njé procesi gjithépérfshirés gé i jep fund ‘pagéndrueshmeérise sé
vazhdueshme té reformés sé PSh’ népérmjet adresimit té disa problemeve sistemike.
Jané pikérisht kéto sfida té cilat kané ushqyer né kéto 30 vjet rrethin vicioz té
‘krizave ciklike’ né performancén e PSH té cilat kané lejuar maxhorancat politike

té ndérmarrin reforma té formatit ‘nga e para’ (from scratch) sapo kané ardhur né
pushtet, duke i pamundésuar késhtu institucionit té PSH té ndértojé né ményré

té géndrueshme mbi njé reformé té udhéhequr nga nevojat e brendshme dhe
pritshmérité e gytetarit.

Blueprint:

Njé dokument veprimi
per ‘system reset’

Analiza e té dhénave mbi performancén dhe integritetin e policisé sé shtetit,
pérpjekjet dhe rezultatet e saj né luftén kundér korrupsionit paragesin njé tablo té
ploté té ndikimit té reformave dhe masave antikorrupsion pérgjaté periudhés 2013

|
1 IDM. 2018- 2019. Integritet-Llogaridhénie- Partneritet. Buletin nr1 -2 (2018) /3-4
(2019). Tirana: IDM.
2 IDM. 2020. Integritet-Llogaridhénie- Partneritet. Buletin nr.7 -8. Tirana: IDM.

- 2020. Institucioni i Policisé sé shtetit, si edhe aktoré té tjeré té pérfshiré dhe / ose
té interesuar né konsolidimin e performancés sé PSH duhet té shqyrtojné gjetjet e
té tre studimeve pér té kalibruar né ményre té ploté masat e parashikuara né plan
veprime gé synojné uljen e korrupsionit dhe forcimin e integritetit policor.

Seria e té tre studimeve ofron gjithashtu edhe njé pérparési té jashtézakonshme jo
thjesht sepse pérdorin evidenca mé solide, por pér shkak té faktit se kéto evidenca
kané si burim eksperiencén (jo thjesht perceptimin) e ‘konsumatorit’ té shérbimeve
policore (publiku i gjeré) si edhe até té ofruesit té kétyre shérbimeve (punonjésit

e policisé té té gjitha niveleve). Analiza e kétyre té dhénave dhe posacérisht,

e sfidave té raportuara nga veté punonjésit e Policisé sé Shtetit i jep pérgjigje
pagéndrueshmeérisé sé rezultateve pér konsolidimin e PSH. Mbi té gjitha, ato tregojné
qartazi hartén e rrugés (Roadmap) gé duhet ndjekur jo vetém pér té pérmirésuar
performancén e PSH, por si pasoj€, edhe pér té forcuar integritetin e organizateés,
suksesin e saj né luftén kundér korrupsionit, krijimin e njé mjedisi ku policia éshté
aleati i qytetarit, partneri i komunitetit pér siguriné e té cilit mé shume institucione
vendore ndajné pérgjegjésité me PSH.

Vlen té theksohet se ndérkohé gé pér njé pjese té mire te ¢éshtjeve, géndrimet

e publikut dhe punonjésve té PSH jané diametralisht té kundérta. Megjithaté, ka

tre ¢céshtje thelbésore pér te cilat géndrimet e té dy aktorét - ofruesi i shérbimit
policor (punonjésit e PSH) dhe pérdoruesi (qytetarét) jané mjaft té pérafruara. Kéto
tre ¢éshtje, té cilat perbejné njeherésh edhe pjesén gendrore té diskutimit dhe
rekomandimeve te kétij Blueprint-i, kané té bejne me drejtimin e PSH; menaxhimin e
institucionit dhe performanceés sé tij; si edhe integritetin policor.

Profesionalizimi
| drejtimit té PSH

Ndikimi i politikés tek Policia e Shtetit pérgjaté periudhés 2013 — 2020 perceptohet
si faktor me ndikim té forté ose shumé té forté né pérhapjen e korrupsionit né PSH
nga rreth 71% dhe 76% e qytetaréve.® Pérgjaté té njejtés periudhé, mesatarisht njé
né dy (2014) dhe njé né tre (2016 dhe 2020) punonjés policie kané ndaré té njéjtin

3 74% e publikut sipas studimit té 2014, 76% sipas studimit té 2016 dhe 71% né studimin e 2020.
Pér mé shumé informacion shih IDM. 2020. Integriteti dhe Korrupsioni Policor né Shqipéri 3.0.
Tirana: IDM., fig.39, f.68.

mendim.” Né vitin 2020, 50% e punonjésve té policisé té anketuar nga studimi i IDM
kané deklaruar se nuk jané dakord me pohimin se “Drejtuesit politiké nuk e pérdorin
policiné pér géllime politike dhe korruptive”. Gjithashtu, 40% e tyre nuk ishin dakord
as me pohimin se “Drejtuesit politiké dhe punonjésit e policisé bashképunojné
ndérmjet tyre pér té luftuar korrupsionin”. Pérgindjet e mosdakortésisé nga ana e
publikut lidhur me kéto dy deklarata jané kuptueshém me té larta, 63% dhe 51%
respektivisht, pra me njé hendek prej 10 pikésh pérqindje péraférsisht.

Ndonése né pamje té paré kjo do té sugjeronte njé nger¢ g€ ka té beje vetem me
rolin e politikés né pércaktimin e emrave té kupolés drejtuese té PSH, té dhéna té
tjera sugjerojné se gjérat nuk jané aq teé thjeshta. 47% e punonjésve té policisé nuk
mendojné se “Emérimet dhe gradimet né nivele té larta té policisé kryhen mbi bazat
e meritokracisé” apo se “Emérimet dhe gradimet né nivele té mesme dhe té uléta

té policisé kryhen mbi bazat e meritokracisé€”. Qytetarét ndajné kryesisht té njéjtin
mendim si punonjésit e PSH (56% dhe 52% respektivisht)s.

Sa mé sipér sugjeron se ka njé nevojé té ngutshme pér té siguruar pavarésimin e
performancés sé PSH nga politika. Pér kété géllim vendosja e njé mekanizmi té
‘balancés dhe kontrollit’ né emérimin dhe shkarkimin e drejtorit té pérgjithshém tée
PSH éshté mjaft e rendesishme. Céshtje tjetér po aq thelbésore éshté edhe sigurimi
i njé qartésie pér pjesétarét e PSH se avancimi i karrierés sé tyre nuk do té varet nga
asgje tjetér veg performances sé tyre dhe nje procesi plotésisht té parashikuesheém
dhe meritokratik.

Pér emérimin apo shkarkimin e Drejtorit té Pérgjithshém té Policisé sé Shtetit mund
té procedohet pér analogji me praktiken kushtetuese té emérimit dhe shkarkimit té
Shefit té Shtabit té Pérgjithshém té Ushtrisé apo Drejtorit té Shérbimit Informativ.

Njé tjetér alternativé mund té ishte emérimi dhe shkarkimi nga Késhilli i Ministrave
me pélgimin e njé strukture pérfagésuese té Kuvendit té Shqipérisé. Né té dyja rastet
pérzgjedhja e emrit té Drejtorit té Pérgjithshém te realizohet pérmes njé procesi
konkurrues dhe transparent, ku té iniciohet nga njé votim i fshehté i punonjésve

me grada “drejtues” dhe “drejtues i paré” té Policisé sé Shtetit. Ministri i Brendshém
paraget prané Késhillit té Ministrave pér emérim tre kandidaturat me té votuara.

Céshtje e réndésishme qgé lidhet edhe me gjetjet e sondazhit pér rolin e pagés dhe
kushteve té brendshme té punés me korrupsionin lidhet drejtpérsédrejti me statusin

[ |
4 49% e punonjésve té policisé né studimin e vitit 2014, 29% né studimin e 2016 dhe 37% né
studimin e vitit 2020.
5 IDM. 2020. Integriteti dhe Korrupsioni Policor né Shqipéri 3.0. Tirana: IDM,, fig 36, 37.
f. 62-64.

e punonjésit té policisé seé shtetit. Njé zhvillim gé do té zgjidhte pérfundimisht kéto
probleme éshté miratimi me ligj i kétij statusi né té tre komponentét e tij: siguria e
punonjésve té policisé pér shkak té detyres, statusi ekonomik né té gjithé pérbéresit
e tij, dhe njehsimi i gradés policore me até té statusit té administratés publike.

Permirésimi
| menaxhimit policor

“Kultura e punés né institucionin e PSH” dhe “Menaxhimi i dobét i PSH"® shihen

si faktoré risku né pérhapjen e korrupsionit né Polici jo vetém nga publiku, por
gjithashtu edhe nga ana e punonjésve té PSH. Mé shumé se gjysma e publikut e sheh
menaxhimin e dobét té PSH si faktor risku né 2016 dhe 2020, respektivisht 78% dhe
55% e tyre. Njé pérqindje mjaft e konsiderueshme e punonjésve té policisé ndajné
té njéjtin mendim me qytetarét lidhur me kété faktor, pérkatésisht 41% né vitin 2016
dhe 45% né 2020én. Kultura e punés né PSH shihet né ményré kritike thuajse nga 2/3
e publikut né té tre studimet, ndérkohé gé dicka mé pak por sérish njé pérgindje e
konsiderueshme e té punonjésve té PSH ndajné té njéjtin géndrim - respektivisht,
42% (2014), 33% (2016) dhe 43% (2020).

Ndonése problematika lidhur me shpérdorimin e fondeve apo té mjeteve té policisé
konfirmohen thuajse nga njé né ¢do tre ose katér punonjés té policisé té anketuar
né té tre studimet, sfidat e menaxhimit policor shihen po ashtu edhe né ményrén e
organizimit té strukturave policore né nivel drejtorish rajonale dhe nivel gendror, po
aq sa edhe né proceset problematike té menaxhimit té karrierés té tilla si emérimet
apo promovimet né detyré né struktura policore.

Ka njé nevojé té qarté pér forcimin e komisariatit vendor, si me kompetenca ashtu
edhe me objektiva konkrete pune, burime njerézore dhe financiare. Kétu duhet
menduar edhe dinamika e komisariateve me Drejtorité e Policisé sé Qargeve. Njé
ide gé eéshté paraqitur mé herét nga veté struktura té brendshme té PSH né kété
drejtim éshté ajo e reduktimit té numrit té drejtorive rajonale dhe rikonceptimi i
kompetencave té tyre koordinuese.

6 Ndérkohé qé pér faktorin e paré IDM i ka pyetur té anketuarit né té 3 studimet e tij,
“menaxhimi i dobét i PSH” éshté futur pér heré té paré né 2016én.

Forcimi
| Integritetit
policor

Dy ¢éshtjet e analizuara mé sipér pérbéjné parakushte pér géndrueshméri dhe
pérmirésim té vazhdueshém jo vetém té performancés policore matur népérmjet
statistikave té sigurisé publike, por edhe parakushte thelbésore pér veté integritetin
policor. Por, lidhur me kéte té fundit, éshté e nevojshme qgé rregullat e integritetit
gjithashtu té pérgafohen nga ¢do punonjés i PSH dhe té jené natyrshém pjesé e njé
kulture organizative.

Nga perceptimi i punonjésve té policisé (studimi me skenaré hipotetiké, 2019) sjelljet
gé cenojné integritetin policor rezultojné korrupsioni né forma si ryshfeti, dhurata
apo shpérblime té marra gjaté apo jashté orarit té punés si edhe fshehja e shkeljeve
me urdhér policor. Kéto sjellje raportohen né ményré konsistente shqetésim dhe
faktor risku ndaj integritetit té figurés sé punonjésit té PSH.” Shkeljet g€ lidhen

me aktivitetet gé zhvillohen jashté orarit té punés, ashtu si dhe né studimin e
méparshém 2016 raportohen jo shumeé serioze apo mé pak cénuese té integritetit té
punonjésve té policisé.

Né pérgjithési, njé mjedis i shéndetshém etik dhe me integritet karakterizohet

nga vlerat morale dhe etike né organizaté si edhe nga njé térési aktivitetesh pér
zbatimin e tyre. Ndértimi i njé kulture organizative gé ndihmon né luftén kundér
korrupsionit kérkon ndérmarrjen e disa hapave né miratimin e rregullave dhe
politikave antikorrupsion. Institucionet ligj zbatuese né vend gradualisht po
kuptojné se korrupsioni mund té adresohet pérmes kétyre politikave né nivel njésie
policore, té tilla si planet e integritetit. Njé Plan Integriteti synon té pérmirésojé
standardet e integritetit té njésisé policore pérmes transparences, llogaridhénies
dhe masat kundér korrupsionit. Qéllimi i tij éshté ndértimi i njé rruge sistematike pér
identifikimin e proceseve dhe praktikave té cilat menaxhohen né ményré komplekse
nga njésia policore dhe punonjésit e tij. Investimi gradual tek planet e integritetit
né ¢do njési policore do té ndryshojé kulturén e menaxhimit té institucionit drejt
njé kulturé menaxheriale té hapur dhe komunikuese brenda njésisé policore. Plani

7 Sulstarova, R. (2019). Aspekte té Etikés dhe Integritetit né Policiné e Shtetit
(sondazhi me skenaré hipotetiké) IDM: Tirana., f.6 Aksesuar mé 25 janar 2021, né
adresén: https://idmalbania.org/report-on-assessment-of-state-police-ethics-and-
integrity-june-2019/

i Integritetit qartéson dhe fuqizon rolin dhe pérgjegjésité e ¢cdo punonjési brenda
njésisé policore pér zbatimin dhe monitorimin e planit. Njéherazi plani forcon
rezistencén organizacionale té njésisé policore ndaj risqeve té korrupsionit.

Vlerat etike dhe morale pér njé njési policore jané térésia e normave te sjelljes gé i
sigurojné punonjésve njé kornize pér té kuptuar dhe pérgjigjur sfidave né vendin e
punés. Ndaj kéto vlera duhet té pércaktojné kulturén dhe standardet e pritura prej
punonjésve té policise, duke rezultuar né parandalimin e sjelljeve korruptive, jo-
etike dhe jo-profesionale. Miratimi i kétyre vlerave si pjesé e planeve té integritetit
vendos bazat pér njé kulturé té shéndetshme integriteti né njési policore.

Zgjidhja e problematikave te analizuara mé sipér, nen kéndveshtrimin e alternativave
té ofruara né kété dokument apo edhe me alternativa té tjera éshté e réendésishme té
vijé né njé kontekst gjithépérfshirés. Pergjate tre dekadave té funksionimit té saj dhe
reformave té PSH, ky institucion ka krijuar ndér té tjera edhe kapacitete njerézore
dhe ekspertizé e cila duhet té gjeje format dhe forumet e duhura pér té kontribuar
né vazhdimeési. Ndérkohé qgé politika do té mbetet aktori kryesor pérgjegjés pér
‘kodifikimin’ e masave reformuese, memoria institucionale e PSH, nevojat dhe
kapacitetet e saj si edhe pérballja me pritshmérité dhe vlerésimin e publikut jané
busulla mé efikase pér vendosjen né baza té géndrueshme té reformés sé PSH.



